
Ed. 96. Frumvarp til laga [70. mál]
um afnám laga um tekjuskatt og eignarskatt.

Flm.: Gísli Jónsson.

1. gr.
Lög nr. 6 9. jan. 1935, um tekjuskatt og eignarskatt, og öll lagaákvæði um breyt-

ingar á þeim lögum falli úr. gildi 31.· desember 1951.

2. gr.
Fyrir 1. október 1952 skal ríkisstjórnin hafa undirbúið löggjöf um afnám þeirra

embætta. sem stofnuð hafa verið vegna framkvæmdar tekju- og eignarskattslaganna.
Skal ríkisstjórnin enn fremur undirbúa fyrir sama tíma breytingu á lögum um toll-
skrá, er bæti ríkissjóði upp þann mismun á tekjum og gjöldum, sem áætla má að
verði við afnám tekjuskattslaganna, svo og aðrar nauðsynlegar ráðstafanir, sem
gera verður í sambandi við afnám þeirra, og leggja þetta fyrir næsta Alþingi.

3. gr.
Lög þessi öðlast þegar gíldí,

Greinargerð.
Svo að segja á hverju þingi hafa verið flutt frv. um breytingar á gildandi skatta-

löggjöf. Sýna þessi frv., hversu það er talið aðkallandi að fá lögunum breytt, enda
hef'ur margsinnis verið gerð um það krafa til ríkisstjórnarinnar, að hún léti fara
fram endurskoðun á lögunum, þótt þetta hafi enn ekki borið neinn árangur. A þessu
þingi hafa þingmenn enn fundið sig knúða til þess að bera fram frv. til laga um
breytingar á þessum lögum, og svo mun verða svo lengi sem lögin eru í gildi óbreytt.

Við afgreiðslu í fjárhagsnefnd á einu slíku frv., sem borið var fram á síðasta
þingi (þingmál nr. 38) um breytingar á skattalögunum, gaf ég út minni hl. nefndar-
álit á þskj. 318, dags. 9. des. f. á., þar sem ég lagði til, að lögin um tekjuskatt og
eignarskatt, nr. 6 9. jan. 1935, skyldu felld úr gildi frá 31. des. þ. á., og færði fram
mörg og sterk rök fyrir því, að þau ættu ekki lengur neinn rétt á sér, enda þjóðinni
á margan hátt skaðlegt, bæði siðferðislega og fjárhagslega, að viðhalda þeim. Læt
ég nægja að, vísa hér til þeirra gagna. Tillaga mín um þetta náði þá ekki fram að ganga
- né nein af þeim breytingum öðrum, sem bornar voru fram á þinginu við þessi
lög. Ég hef síðan átt samtöl við fjölmarga úr öllum stéttum þjóðfélagsins um þetta
mál, og hafa þeir allir látið í ljós við mig þá skoðun, að mál þetta hafi verið eitt
af hinum merkustu málum þingsins og enginn sómi að afgreiða það á þann hátt,
sem gert var. Í hópi þessara manna eru sumir hverjir þeir, sem langmesta þekkingu
hafa öðlast á þessum málum vegna langrar lífsreynslu, sem ekki verður gengið fram
hjá, þegar dæma skal um það, hvort rétt sé að afnema lögin eða halda þeim við.
En auk þess hefur nú komið í ljós betur en nokkru sinni áður, hversu takmarka-
laust ríkissjóður gengur á tekjustofna bæjar- og sveitarfélaga, svo að þau fá ekki
risið undir þeim útgjöldum, sem þeim eru óhjákvæmileg, enda er nú komið svo,
að ríkissjóður átti útistandandi hjá sveitarsjóðunum um síðustu áramót um 8 millj.
króna, sem hann hefur orðið að greiða fyrir þá vegna lána, sem hann er í ábyrgð
fyrir. Hefur enn fremur orðið að áætla 7 millj. á útgjaldalið fjárlaga fyrir næsta ár
til áframhaldandi útgjalda af þessum ástæðum, til viðbótar við 5.5 millj., sem áætl-
aðar voru í þessu skyni á fjárlögum yfirstandandi árs. Sýnir þetta skýrast þá þróun,
sem er að verða í þessum málum, beinlínis vegna þess, hversu gengið er nærri tekju-
stofnum bæjar- og sveitarfélaga, m. a. með gildandi tekju- og eignarskattslögum.
Af þessum ástæðum, sem að framan greinir, er mál þetta borið fram á ný og nú í
frumvarpsformi. Er þess vænzt, að það fái samþykki beggja deilda þingsins á
þessu ári.


